ՀԻՄՆԱՎՈՐՈՒՄ
«Անշարժ գույք ամրացնելու և անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
ՀՀ գլխավոր դատախազության տեղեկատվության համաձայն 2025 թվականի մայիսի 8-ի վճռով ՀՀ հակակոռուպցիոն դատարանը բավարարել է Գլխավոր դատախազության հայցն ընդդեմ ՀՀ կառավարության, ՀՀ կադաստրի կոմիտեի, երրորդ անձ Կարեն Իսկանդարյանի՝ Երևանի քաղաքապետի և Կարեն Իսկանդարյանի միջև 13.04.2005թ. կնքված առուվաճառքի պայմանագիրն ու դրա հիման վրա կատարված սեփականության իրավունքի պետական գրանցումն անվավեր ճանաչելու պահանջի մասին:
Վճռի հիման վրա 2025թ. հունիսի 20-ին գրանցվել է Հայաստանի Հանրապետության սեփականության իրավունքը  Երևան քաղաքի Գ.Հովսեփյան փողոցի հեռուստաաշտարակին հարող տարածքի 1,7730 հա մակերեսով հողամասի նկատմամբ վկայական՝ թիվ 20062025-01-0184:
Միաժամանակ  խնդրել է քննարկել անշարժ գույքը ՀՀ ՏԿԵՆ Պետական գույքի կառավարման կոմիտեին (այսուհետ՝ կոմիտե) ամրացնելու հարցը:
Հաշվի առնելով, որ համաձայն ՀՀ կառավարության 24.12.2009թ թիվ 1517-Ն որոշման և կադաստրային քարտեզի հողամասի նպատակային նշանակությունը բնակավայրերի է, իսկ գործառնական նշանակությունը՝ «Այլ հողեր», Կոմիտեն մշակել է «Անշարժ գույք ամրացնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագիծը, որով առաջարկվում է Հայաստանի Հանրապետության սեփականությունը հանդիսացող Երևան քաղաքի, Նորք-Մարաշ Գ.Հովսեփյան փողոցի հեռուստաաշտարակին հարող տարածք հասցեում գտնվող 1,7730 հա մակերեսով   հողամասն ամրացնել Հայաստանի Հանրապետության շրջակա միջավայրի նախարարությանն ու անհատույց օգտագործման իրավունքով ամրացնել «Հայանտառ» պետական ոչ առևտրային կազմակերպությանը։

